
UVOD  
 

Izradi Regulacionog plana poslovno-proizvodne zone „Poljana“ u Tuzli, pristupilo se 

na osnovu Odluke donesene od strane Općinskog vijeća Tuzla, na sjednici održanoj 

dana 15.12.2015.godine. 

 

Izmjena Regulacionog plana se radi u cilju detaljnog definisanja uslova za izgradnju 

poslovno-proizvodnih objekata sa integracijom zatečenog stanja, zatim izgradnju 

saobraćajne, komunalne i energetske infrastrukture, kao i opremanje potrebnom 

društvenom infrastrukturom.  

Izmjene Regulacionog plana se rade na osnovu Regulacionog plana poslovno-

proizvodne zone „Poljana“ u Tuzli urađenog od strane Upravne organizacije Zavod 

za urbanizam općine Tuzla, za koji je općinsko vijeće donijelo Odluku o usvajanju i 

Odluku o provođenju (Službeni glasnik Općine Tuzla broj: 3/13).  

 

Nakon donošenja Odluke o pristupanju izradi Izmjena Regulacionog plana  

poslovno-proizvodne zone „Poljana“ pristupilo se pripremnim aktivnostima na izradi 

Plana. Izvršena su potrebna geodetska snimanja kompletnog terena u tretiranom 

obuhvatu, kao i terenska snimanja postojećih objekata.  

 

Prostor obuhvaćen Izmjenom Regulacionog plana zauzima površinu od cca. P=10,75 

ha (107.500 m2) i tretiran je sa dvije lokacije. Prva lokacija se nalazi na zapadnom 

dijelu  obuhvata Regulacionog plana, između naseljske saobrćajnice i regulisanog 

korita rijeke Jale i zauzima površinu od cca 5,48 ha (54.800 m2). Druga lokacija se 

nalazi na sjeveroistočnom dijelu obuhvata Regulacionog plana, neposredno uz 

magistralnu cestu „M-18“ orašje –Tuzla-Sarajevo i korito rijeke Jale i zauzima površinu 

od cca P=5,27 ha (52.700 m2). 
 

Inicijativa za Izmjene Regulacionog plana je proizašla od strane „Bingo“d.o.o. Tuzla, 

„Autosaobraćaj“d.o.o. Tuzla i „Tuzla-Remont“d.o.o. Tuzla. Naime gore navedena 

društva su vlasnici zemljišta u prostoru obuhvata Regulacionog plana, ukupne 

površine cca 100.000 m2 (10,00 ha), zajedno sa izgrađenim poslovnim objektima 

(proizvodne, skladišne, distributivne namjene), na kojem uspješno obavljaju 

registrovane djelatnosti, uz veliki broj zaposlenih radnika. Inicijativa je podnešena iz 

razloga da se kroz izmjenu postojećeg Regulacionog plana omogući izgradnja novih 

sadržaja i objekata na zemljištu koje je u njihovom vlasništvu, na način da se 

transparentnije vrednuje postojeće stanje zemljišta uzimajući u obzir veličinu, položaj i 

granice parcele, te da se shodno tome planira veličina i dispozicija objekata i 

površina kompleksa, tako da realizacija izgradnje istih bude omogućena na 

predmetnom zemljištu.  

 

Takođe ovim izmjenama Regulacionog plana predlaže se planiranje i izgradnja 

poslovno-proizvodnih pogona za proizvodnju zdrave hrane, zatim prehrambeno-

prerađivačke kapacitete, kao i izgradnju kompleksa Zoološkog vrta čija bi primarna 

funkcija bila pokazivanje životinja radi njihovog boljeg razumjevanja, obrazovanja i 

užitka posjetitelja, što bi obogatilo lepezu sadržaja ove privredne zone. 

METODOLOGIJA IZRADE IZMJENA REGULACIONOG PLANA POSLOVNO-

PROIZVODNE ZONE „POLJANA“ U TUZLI 
 

 

Na osnovu člana 23.Zakona o prostornom planiranju i korištenju zemljišta na nivou 

Federacije BiH („Službene novine Federacije BiH“, broj 2/06, 72/07, 32/08, 04/10), 

člana 40. i 41. Zakona o prostornom uređenju i građenju („Službene novine 

Tuzlanskog kantona“ br.6/11, 4/13, 15/13 i 3/15) i člana 6. Statutarne odluke o 

organizaciji Grada Tuzla u skladu sa Zakonom o Gradu Tuzla („Sl. glasnik Grada 

Tuzla“, broj 1/14, 3/15), Gradsko vijeće Tuzla, na sjednici od 15.12.2015. godine, 

donijelo Odluku o pristupanju izradi Izmjena regulacionog plana poslovno-

proizvodne zone „Poljana“ u Tuzli. 

 

Nosilac pripreme plana je služba za prostorno uređenje i zaštitu okoline općine Tuzla, 

o nosilac izrade Plana je „STIL PROJEKT“d.o.o. Zavidovići. 

 

Metodologija izrade ovog Plana određuje se u svemu prema Uredbi o jedinstvenoj 

metodologiji za izradu planskih dokumenata. 

 

Vodeći se Uredbom o jedinstvenoj metodologiji za izradu planskih dokumenata 

Izmjene Regulacionog plana poslovno-proizvodne zone „Poljana“ u Tuzli, realizovat 

će se u dvije faze i to: 

 

A. Priprema i izrada Urbanističke osnove 

B. Izrada prednacrta, nacrta i prijedloga izmjena regulacionog plana 

 

Urbanistička osnova sadrži: 

 

1. Izvod iz plana šireg područja (prostornih planova), koji je osnov za izradu 

Regulacionog plana 

2. Prikaz postojećeg stanja, analiza i vrednovanje i ocjena mogućnosti izgradnje 

i uređenja prostorne cjeline u granicama utvrđenim Odlukom o pristupanju 

izradi Izmjena Regulacionog plana, 

3. Osnovnu koncepciju izgradnje i uređenja prostorne cjeline, urađenu na 

osnovu smjernica iz Odluke o pristupanju Izmjena Regulacionog plana. 

 

Prednacrt, nacrt i prijedlog plana se sastoje od tekstualnog i grafičkog dijela. 

 

Tekstualni dio formira se tako da ima tri dijela: 

 

1. Izvod iz Urbanističke osnove, 

2. Projekciju izgradnje uređenja prostorne cjeline, 

3. Odluku o provođenju Izmjena Regulacionog plana 

 

Prijedlog Izmjena Regulacionog plana poslovno – proizvodne zone ''Poljana'' urađen 

je u skladu sa Zakonom o prostornom uređenju i Uredbom o jedinstvenoj metodologiji 

za izradu dokumenata prostornog uređenja. Prezentiran je, tekstualno i grafički, na 

odgovarajućem broju Zakonom propisanih priloga.   

SMJERNICE ZA IZRADU IZMJENA REGULACIONOG PLANA POSLOVNO-

PROIZVODNE ZONE „POLJANA“ U TUZLI 

 
Odlukom o pristupanju izradi Izmjena Regulacionog plana definirane su osnovne 

smjernice za izradu plana: 

 

- Izvršiti geodetsko snimanje postojećeg stanja u prostornom obuhvatu i izraditi 

potrebne geodetske podloge. Uz geodetske podloge potrebno je obezbjediti 

i podatke o posjedovnom stanju i ažurnom katastru komunalne infrastrukture. 

- Izvršiti valorizaciju postojećeg stanja, te izvršiti integraciju postojećih objekata u 

planiranu koncepciju izgradnje i uređenja prostorne cjeline. 

- Voditi računa o tretmanu planiranih sadržaja spram postojećih kontaktnih 

prostornih cjelina, a naročito privredne zone „Šići“ sa sjeverozapadne strane 

prostorne cjeline „Poljana“. 

- Zadržati osnovnu koncepciju Regulacionog plana, kojom se planira izgradnja, 

u najvećoj mjeri poslovno-proizvodnih objekata. Razmotriti i planirati izgradnju 

objekata i sadržaja drugih namjena, spram aktualnih tržišnih zahtjeva, u skladu 

sa važećim propisima. 

- Zadržati mrežu saobraćajnica definisanih u koncepciji Regulacionog plana 

- Voditi računa o zahtjrvima i potrebama za izgradnjom i uređenjem prostora 

koji su definisani od strane pravnih subjekata, podnosioca inicijative za izmjenu 

Regulacionog plana. Izvršiti detaljnu analizu zahtjeva, uz mogućnost 

implementacije istih, uz uvažavanje špostojećeg stanja prostora, a u skladu sa 

osnovnom koncepcijom Regulacionog plana. 

- Izraditi potrebne elaborate i studije, te izvršiti dodatna istraživanja na terenu, 

ažuriranje podataka i njihovo prilagođavanje potrebama planiranja, kao i 

drugu dokumentaciju za koju se ukaže potreba u toku izrade Izmjena 

Regulacionog plana.  

1. URBANISTIČKA OSNOVA 
 

 Lokacija koja je tretirana Regulacionim planom poslovno-proizvodne zone 

„Poljana“ u Tuzli, nalazi se u jugozapadnom dijelu općine Tuzla, južno od kompleksa 

proizvodno-prerađivačkih kapaciteta „Šići“. 

 Odlukom o provođenju Prostornog plana općine Tuzla za period 1986-

2000/2005.godine, utvrđeno je da se prostor na ovoj lokaciji nalazi u granicama 

privredne zone „Poljana“ sa utvrđenim režimom građenja I stepena. Na 

sjeveroistočnom dijelu lokacije, na prostor privredne zone „Poljana“, uz magistralni 

put Orašje-Sarajevo, naslanja se prostor površine cca P=10,60 ha, koji je definisan kao 

„terminal teretnog saobraćaja-zapad“, sa utvrđenim režimom građenja I stepena. 

           

 U globalnom okruženju lokacija se, prema Odluci o provođenju Prostornog 

plana općine Tuzla za period 1986-2000/2005.godine, nalazi na prostoru čija je 

namjena sa jugoistoka, individualno stanovanje naselja Kiseljak, zatim poljoprivredno i 

šumsko zemljište i na dijelu uz magistralni put Orašje-Sarajevo, privredna zona (sa 

režimom građenja I stepena). Sa sjeveroistoka se nalazi privredna zona „Mlake“, sa 

sjeverozapada privredna zona „Šići“ i sa jugozapada privredna zona pod nazivom 

„Distributivni centar“, sa režimom građenja I stepena.  

 

 Sa sjeveroistoka, lokacija je ograničena magistralnim putem Orašje-Sarajevo, 

sa sjeverozapada regulisanim koritom rijeke Jale, dok je sa jugoistoka i jugozapada 

ograničena naseljskom saobraćajnicom. 
          Na zapadnom dijelu lokaliteta, granica obuhvata Regulacionog plana se 

poklapa sa granicom između teritorija općine Tuzla i općine Lukavac.  
 Lokacija je udaljena od centra grada Tuzla cca 9 km, a veza sa područjem 

općine Tuzla i Tuzlanskog kantona je ostvarena izlaskom na magistralni put Orašje-

Sarajevo na sjeveroistočnom dijelu obuhvata i dalje preko postojeće i planirane 

mreže saobraćajnica. 

  

1.1. Odnos prostorne cjeline i šireg područja 

 

 Lokacija poslovno-proizvodne zone „Poljana“ u Tuzli, nalazi se u 

jugozapadnom dijelu općine Tuzla, okružena u najvećoj mjeri sa prostorom koji je po 

namjeni definisan kao „privredna  zona“   i zauzima prostor površine od cca P=78,68 

ha. Prostor koji je obuhvaćen ovim Izmjenama regulacionog plana iznosi cca 10,75 

ha i odvojen ja na dvije lokacije: na zapadnom dijelu obuhvata Regulacionog 

plana, između naseljske saobraćajnice i regulisanog korita rijeke Jaleu u površini od 

cca P=5,48 ha i na sjeveroistočnom dijelu obuhvata Regulacionog plana, 

neposredno uz magistralnu cestu „M-18“ Orašje-Tuzla-Sarajevo i korito rijeke Jale, u 

površini od cca P=5,27 ha. 

Uvidom u Odluku o provođenju Prostornog plana općine Tuzla za period 1986-

2000/2005.godine, utvrđeno je da se ova lokacija nalazi u granicama privredne zone 

sa utvrđenim režimom građenja I stepena. 

Prema definisanim granicama obuhvata Regulacionog plana, lokacija je sa 

sjeveroistoka ograničena magistralnim putem Orašje-Sarajevo, sa sjeverozapada 

regulisanim koritom rijeke Jale, dok je sa jugoistoka i jugozapada ograničena 

postojećom naseljskom saobraćajnicom. 

          Lokacija je udaljena od centra grada cca 9 km. Veza sa područjem općine 

Tuzla i Tuzlanskog kantona je ostvarena izlaskom na magistralni put Orašje-Sarajevo 

preko raskrsnice kružnog toka, na sjeveroistočnom dijelu obuhvata. 

Ova prostorna cjelina, ima izuzetno povoljan položaj zahvaljujući dobrim 

saobraćajnim vezama, zbog blizine raskrsnice magistralnih puteva Orašje-Sarajevo i 

Doboj-Tuzla, koje omogućavaju vezu sa ostalim područjem Tuzlanskog kantona i 

Federacije BiH. Sve navedeno, između ostalih pogodnosti, pruža povoljne 

mogućnosti za izgradnju proizvodnih, prehrambeno-prerađivačkih, uslužnih, 

skladišnih, pogona za proizvodnju zdrave hrane, kao i izgradnju kompleksa Zoološkog 

vrta i drugih srodnih kapaciteta u okviru ove poslovno-proizvodne zone. 

 

1.2. Prirodni uslovi 
 

1.2.1. Opšti podaci o prirodnoj sredini 
 

Lokalitet tretiran ovim Regulacionim planom, smješten je u dolini rijeke Jale, na 

krajnjem jugozapadu teritorije općine Tuzla, u blizini raskrsnice magistralnih puteva 

Orašje-Sarajevo i Doboj-Tuzla.  

Prostor u obuhvatu Izmjena Regulacionog plana se sastoji iz dvije lokacije, 

prva lokacija je sa zapadne strane obuhvata Regulacionog plana ima približno 

pravokutan oblik prosječne dužine cca 280 m' a širine cca 220 m', površine cca 5,48 

ha.  

Druga lokacija se nalazi na sjeveroistočnom dijelu lokacije Regulacionog 

plana i ona je izduženog oblika prosječne dužine cca 430 m' a prosječne širine 120 

m', sa pravcem pružanja sjeveroistok-jugozapad, što omogućava optimalno 

provjetravanje lokacije sa aspekta izgradnje planiranih proizvodno-prerađivačkih 

kapaciteta i izgradnje Zoološkog vrta. 

Između ove dvije predmetne lokacije nalazi se poslovno-proizvodni prostor koji 

nije predmet Izmjena Regulacionog plana i taj prostor je prosječne dužine cca 450 

m' a prosječne širine cca 250 m'. Od predmetnih lokacija je odvojen projektovanim 

saobraćajnicama. Ood prve lokacije je odvojen saobraćajnicom sa zapadne strane 

a od druge lokacije saobraćajnicom sa sjeveroistočne strane. Projektovane 

saobraćajnice koje dijele ove lokacije se pružaju u pravcu sjeverozapad – jugoistok i 

njihov položaj je definisan postojećim Regulacionim planom. 
Najviša prosječna kota terena iznosi 205,00 m n/v, (na sjeveroistoku i jugoistoku 

obuhvata), a najniža prosječna kota je 200,00 m n/v, (na jugozapadu obuhvata), što 

ukazuje da teren blago pada od sjeveroistoka prema jugozapadu, prateći korito 

rijeke Jale.   

U geomorfološkom smislu, postojeće prostorno - fizičke karakteristike terena 

pogoduju  izgradnji objekata za namjenu i funkciju poslovno-proizvodnih kapaciteta. 

 

1.2.2. Inženjerskogeološke karakteristike terena 
 

Za potrebe određivanja opšte pogodnosti terena za izgradnju objekata na 

predmetnom području, izvršeno je detaljno  inženjerskogeološko kartiranje  terena 

kao i detaljna analiza dostupne postojeće geološke dokumentacije vezane za taj 

dio terena. Za nivo Regulacionog plana nisu izvedena detaljna terenska geološka 

istraživanja u vidu geomehaničkog bušenja. 

 

1.2.2.1.  Geomorfološke karakteristike terena 
 

Geomorfološke karakteristike terena direktno zavise od niza faktora, a prije 

svega od geološke građe terena, zatim od jačine uticaja endogenih i egzogenih 

(unutrašnjih i spoljašnjih) sila kao i vremenskog faktora. Prema važećoj 

geomorfološkoj klasifikaciji na predmetnoj lokaciji zastupljen je egzogeni tip reljefa, 

što znači da je taj tip reljefa nastao pod preovladavajućim uticajem spoljašnjih sila i 

to kao posljedica intezivnog rada tekuće vode. Prema važećoj geomorfološkoj 

klasifikaciji, a na osnovu morfogenetskog kriterijuma na kompletnoj lokaciji mogu se 

izdvojiti tri vrste reljefa i to: 

  

- fluvijalni reljef 

- padinski reljef 

- antropogeni reljef 

 

Fluvijalni reljef  

 

 Ovaj tip egzogenog reljefa nastao je radom rijeke Jale kroz bližu geološku 

istoriju, gdje je usljed izraženih  akumulacionih procesa vezanih za donji tok rijeke 

formiran prostrani zaravnjeni aluvialni plato. Na predmetnom području fluvijalni tip 

reljefa je najzastupljeniji. 

  

Padinski reljef 

 

 Padinski tip reljefa zastupljen je na krajnjem južnom  dijelu predmetnog 

područja i karakteriše se relativno blažim nagibom terena koji se kreće od  2 - 4,   što 

je posljedica  zastupljenosti deluvijalnog pokrivača veće moćnosti  koji utiče na 

formiranje postepenog prelaza u nagibu između  zaravnjenog platoa i viših dijelova 

padine gdje je nagib terena strmiji.  

 

Antropogeni reljef 

 

 U sklopu uređenja terena  izvršene su određene antropogene intervencije na 

terenu čime je djelimično promjenjen njegov izled. Tako je prilikom regulisanja korita 

rijeke Jale uz novo korito  formiran  niži odbrambeni nasip od poplava. Takođe su 

prilikom izgradnje pruge kao i  mreže pristupnih puteva formirani  linijski nasipi,  tako 

da su na tim trasama formirani izduženi platoi koji su  izdignuti u odnosu na prirodni 

teren za 1,0 do 2,0m. Veći dio prirodnog terena na zaravnjenom platou nalazi se u 

određenom depresionom odnosu sagledavajući izdignute linijske nasute objekte. 

Prilikom izgradnje većeg broja poslovnih  objekata na ovom području u cilju 

nivelisanja  terena i stvaranja uslova za nesmetani pristup objektima sa izdignitih  

pristupnih puteva izvršeno je takođe nasipanje terena oko objekata te su formirani širi 

platoi. 

 

 

                1.2.2.2. Litostratigrafske i tektonske karakteristike terena 

 

 Prema OGK list Tuzla 1 : 100.000 (1990.godine) predmetna lokacija izgradjena 

je od neogenih  i kvartarnih-holocenskih sedimenata (Q2). Od neogenih tvorevina 

zastupljene su donjopliocenske tvorevine (donji  i gornji pont). 

 

Donji Pont  (Pl 11) 

 

 Ovaj podkat  predstavljen je  podinskim ugljenim slojem, njegovim povlatnim 

glinama kao i kvarcnim pijeskovima  koji čine podinu glavnom ugljenom sloju. 

 

Gornji Pont  (Pl 21) 

                Kod ovog podkata razlikuju se 4  horizonta od čega su  dva zastupljena na 

predmetnoj lokaciji. Prvi horizont  (1 Pl 2
1) predstavljen je glavnim ugljenim slojem te 

njegovim povlatnim glinama i kvarcnim pijeskom koji čini  podinu  prvom krovnom 

ugljenom sloju.  Drugi  horizont  (2 Pl 1 2) predstavljen je  prvim krovnim ugljenim slojem i 

njegovim povlatnim glinama i kvarcnim pijeskom koji predstavlja podinu drugom 

krovnom ugljenom sloju čija se trasa nalazi izvan predmetnog područja. 

Generalno posmatrano slojevi uglja i njegovi prateći sedimenti  imaju pravac 

pružanja sjeverozapad  - jugoistok  sa blagim nagibom prema sjeveroistoku koji se 

kreće oko 10°. 

 

Kvartarni-holocenski sedimenti (Q2) 

 

 Od kvartarnih sedimenata na predmetnom području zastupljeni su aluvialni 

sedimenti rijeke Jale koji leže na pliocenskim tvorevinama. Aluvion pripada  

subrecentnom tipa sa litološkim karakteristikama donjeg toka, tako da u njegovoj 

građi učestvuje šljunak, pijesak  i glina heterogenog granulometrijskog sastava. 

Prognozna debljina aluviona kreće se u intervalu od 5-7 m. 

 

1.2.2.3. Inženjerskogeološki sastav  i svojstva  terena 

 

 Inženjerskogeološka klasifikacija zastupljenog materijala izvršena je prema 

uputstvu IEAG-a (internacionalna asocijacija za inženjersku geologiju). Na osnovu 

prezentirane litostratigrafske gradje terena i utvrdjenih opštih fizičko - mehaničkih 

svojstava na predmetnoj lokaciji mogu se izdvojiti slijedeće inženjerskogeološke 

skupine: 

 

Geološki substrat ( osnovna podloga ) 

 

 Kroz predmetnu lokaciju prolaze trase dva ugljena sloja i to:  Glavni  i Prvi 

krovni ugljeni sloj, sa  svojim pratećim sedimentima, tako da se pored  navedenih 

ugljenih slojeva mogu izdvojiti  sljedeći litološki tipovi ( LT ): 

 

Litološki tip:  Pijesak ( I ) 

 

Pijesak u superpozicionom smislu  predstavlja neposrednu podinu  ugljenim 

slojevima. Iako  kroz lokaciju “prolaze“ trase dva ugljena sloja ipak su zastupljena 3 

sloja podinskih pijeskova, jer se na krajnjem jugozapadnom dijelu predmetnog 

područja nalaze  pijeskovi koji čine podinu II krovnog ugljenog sloja, a  čija trasa je 

izvan obuhvata istraživanja. Ovi pijeskovi pripadaju grupi kvarcnih  sitnozrnih 

pijeskova koji imaju sivu do žutu boju. Kod pijeskova  Krekanskog ugljenog basena 

postoji određena zakonomjernost u pogledu  granulometrijskog sastava, tako da  dio 

pijeska koji se nalazi u blizini tj. u kontaktu sa ugljenim slojem, taj pijesak je obično 

krupnozrn, a što se više udaljavamo od ugljenog sloja pijesak je sve sitnozrniji i sve je 

veći sadržaj prašinaste i glinovite komponenete, dok pijesak postepeno nepređe u 

čistu glinu. 

Pijesak je prirodno dobro konsolidovan, tako da imaju dobra geotehnička 

svojstva i predstavljaju dobru radnu sredinu, međutim zbog veće dubine zalijeganja 

ta povoljnost je relativna. 

U hidrogeološkom smislu  pijeskovi imaju  kolektorska svojstva, tako da se u 

njima formira izdan  tzv. duboke podzemne vode koje zbog specifičnih struktutno-

tektonskih karakteristika na ovoj lokaciji  imaju slobodni nivo za razliku od ostalih 

dijelova krekanskog basena gdje imaju arterski karakter. Na ovom području imamo 

tri izolovane izdani duboke podzemne vode. 

 

Litološki tip : Laporovita glina-Lapor ( II ) 

 

Laporovite gline koje su izdvojene kao geološki substrat, nalaze se u povlati                                   

( krovini ) ugljenih slojeva i to su obično tamnosive do sive laporovite gline. U dubljim 

dijelovima pojavljuju se klasični lapori. U krajnjem sjeveroistočnom dijelu nalaze se 

laporovite gline koje se nalaze u krovini podinskog ugljenog sloja čija trasa se nalazi 

izvan granice obuhvata. Laporovite gline koje su vezane za ugljene slojeve 

predstavljaju prirodno dobro konsolidovane  materijale, tako da su kompaktne  i  

imaju tvrdu konsistenciju i zadovoljavajuće opšte geotehničke karakteristike. 

Zbog veće dubine zalijeganja ( više od 5,0 m )  krovinske gline najvjerovatnije 

neće biti  sredina za fundiranje planiranih objekata. 

U hidrogeološkom smislu  ove gline imaju izolatorska svojstva, a prema GN-200 

pripadaju III i dijelom IV kategoriji. 

 

Pokrivači 

 

 Od pokrivača na predmetnoj području generalno se mogu izdvojiti dva 

litološka kompleksa ( LC),  od kojih jedan pripada aluvionu (al), a drugi nasipu (n). 

 

Aluvion (al) 

 

 Aluvion rijeke Jale na ovom području je tipično subrecentnog tipa tako da se 

u njemu mogu u vertikalnom profile  izdvojiti dvije facije koje se razlikuju po svom 

litološkom i granulometrijskom sastavu i to: facija korita (a) i povodanjska  facija (ap). 

 

 U donjem dijelu profila aluviona izdvaja se facija korita koja direktno leži preko 

sedimenata geološkog substrata ( pijesak-ugalj-laporovita glina ). U litološkoj građi 

facije korita učestvuju sitnozrni do srednjozrni zaglinjeni šljunkovi i pijeskovi. Šljunak 

rijeke Jale obično je izgrađen od pješčara, krečnjaka, rožnaca, dijabaza i dr. stijena. 

 Pijesak u sastavu aluviona je istog litološkog sastava kao i šljunak samo što se 

on javlja u vidu sočiva ili tanjih proslojaka ili je izmiješan sa šljunkom. Facija korita 

generalno ima dobra fizičko-mehanička svojstva tako da predstavljaju povoljnu 

sredinu za fundiranje objekata. 

 U hidrogeološkom smislu ova facija ima ulogu kolektora gdje se akumulira 

podzemna voda tako da se može formirati izdan subarterskog karaktera (u zavisnosti 

od karakteristika hidrološke godine). 

 U gornjem dijelu aluviona javljaju se moćne  smedje povodanjske gline, koje 

direktno leže preko facije korita.To su obično srednje tvrdi (plastični) materijali. U 

donjem dijelu korita rijeke Jale gdje se nalazi predmetna lokacija obično je  veća 

moćnost povodanjskih glina u odnosu na moćnost facije korita. 

U subrecentnom tipu aluviona takođe u donjem toku rijeke vrlo česte su pojave 

muljevitih proslojaka koji imaju izrazito loša geotehnička svojstva. Vrlo često  zbog 

uticaja podzemne vode povodanjske gline  mogu imati promjenljivu konsistenciju  ( 

razmekšani i tvrđi nivoi ). 

 U hidrogeološkom smislu povodanjske gline  imaju  preovladavajuću ulogu 

izolatora. Prognoza debljina kompletnog aluviona kreće se od 5-7 m. 

U vrijeme hidrološkog maksimuma, atmosferilije koje dođu na površinu terena 

teško gravitaciono otiču zbog veoma blagog nagiba terena (0,5%), a takođe se 

teško i infiltriraju u tlo jer su prisutne pri površini terena, povodanjske gline koje imaju 

kapilarnu do subkapilarnu poroznost tako da se na pojedinim dijelovima lokacije 

formiraju površine sa povremenim zadržavanjem površinske vode, koje se gube u 

periodu hidrološkog minimuma. O ovim površinama treba voditi računa pri izgradnji 

objekata i uređenju terena, kako bi se izvršilo uspješno dreniranje ili površinsko 

odvođenje otvorenim kanalima tih budućih površinskih voda tako da one kasnije ne 

bi uticale na već izgrađene objekte. 

 

Prema GN-200 aluvialni sedimenti pripadaju II  i dijelom III kategoriji. 

 

Nasip ( n ) 

 

Duž formiranih  pristupnih puteva, pruge, odbrambenih nasipa kao i prilikom 

izgradnje većih hala na ovom području preko aluviona leži formirani nasip 

promjenljive   moćnosti ( 0,5m – 2,0 m ).  

U litološkoj građi nasipa učestvuju, tucanik, pijesak, glina, koji su zbog 

zahtjevanog poštivanja tehničkih propisa prilikom izgradnje i uređenja terena oko 

objekata nasipani i nabijani u slojevima, tako da oni uglavnom imaju 

zadovoljavajuća opšta geotehnička svojstva.                  

Prema GN-200 nasip pripada II kategoriji. 

 

        1.2.2.4.  Inženjerskogeološki uslovi izgradnje planiranih objekata 

 

 Za predmetno područje sa inženjerskogeološkog aspekta mogu se dati 

slijedeći zaključci i preporuke, koje treba poštovati pri izgradnji objekata i koncepcije 

uredjenja terena: 

 

-  Predmetno područje izgradjeno je od aluvialnih sedimenata rijeke Jale ( 

pjeskovita glina, šljunak i pijesak) čija je prognozna debljina od 5-7 m. Ovaj 

riječni nanos direktno leži na sedimentima ugljene serije čiji se članovi ritmički 

smjenjuju ( pijesak-ugalj-glina ). U ovom tipu aluviona (subrecentni ) mogući su 

muljeviti proslojci koji imaju izrazito loša geotehnička svojstva. 

 

-  Preko aluvialnih sedimenata leži tanji sloj nasipa koji je formiran prilikom 

izgradnje pristupnih puteva, željezničke pruge, odbrambenig nasipa od 

poplave i prilikom izgradnje postojećih poslovnih objekata–hala. Veći dio 

slobodne površine prirodnog terena nalazi se u depresionom odnosu gdje je 

otežano oticanje površinske vode, tako  da će se  vjerovatno prije izgradnje 

planiranih  objekta izvršiti nasipanje terena koje treba prilagoditi lokalnim 

nivelacionim karakteristikama okolnog terena. Prije nasipanja obavezno je 

uklanjanje humusnog sloja, a  za nasip koristiti materijal dobrih geotehničkih 

karaktersitika uz nasipanje u slojevima i nabijanje. 

 

- Prije izrade izvedbenih projekata planiranih objekata obavezno izvršiti detaljna 

geomehanička ispitivanja svake mikrolokacije sa ciljem definisanja tačnih 

fizičko-mehaničkih svojstava pomenutih sedimenata. Tek na osnovu 

provedenih geomehaničkih ispitivanja može se odrediti tačna dubina i način 

fundiranja objekata sa geološkog aspekta. 

-  U slučaju da se u zoni temeljenja naiđe na muljevite proslojke, obavezno izvršiti 

njihovu zamjenu materijalom dobrih  geotehničkih svojstava uz nabijanje i 

postizanje minimalnog modula stišljivosti Ms= 50 MPa. 

 

-   Kako je  u  šljunkovito-pjeskovitom dijelu aluviona  formirana izdan podzemne 

vode koja je u hidrauličkoj vezi sa rijekom Jalom i dubokim podzemnim 

vodama (pijeskovi u podini ugljenih slojeva), mogući su problemi pri dubljim 

iskopima sa podzemnom vodom, tako da se mora voditi računa da se nivo 

podzemne vode obori ispod kote dna temelja, tj. zaštititi ih od uzgona 

podzemne vode. 

 

-  Sa aspekta seizmičnosti izgradnju planiranih objekata prilagoditi VIII stepenu 

MCS skale, vodeći računa o prezentiranim seizmičkim parametrima za 

projektovanje vezanih za  VIII b
nl podzonu, odnosno za zastupljene lokalne 

geološke karakteristike tla. 

 

-  Prilikom izvođenja zemljenih radova i radova na fundiranju budućih objekata  

obavezan je geološko-geomehanički nadzor. 

 

1.2.3. Seizmičke karakteristike terena 

 

Prema karti mikroseizmičke reonizacije gradskog područja Tuzla koju je 

1990.godine uradio “Institut za zemljotresno inženjerstvo i inženjersku seizmologiju” iz 

Skoplja cijelo urbano područje Tuzle (a to znači i predmetna lokacija) nalazi se u zoni 

VIII stepena MCS (Mercali, Cancani, Siebergove) skale. Prilikom izrade ove karte 

korišteni su  podaci o svim zemljotresima  koji su se dogodili na širem području 

Tuzlanske regije, kao i podaci regionalnih i lokalnih seizmogeoloških karakteristika 

terena. Na osnovu lokalnih geoloških, odnosno seizmogeoloških karakteristika terena 

cijelo urbano područje, odnosno zona osnovnog VIII stepena seizmičnosti podijeljena 

je na odgovarajuće podzone. Predmetno područje prema pomenutoj karti pripada 

VIII bnl podzoni. 

 

VIIIbnl – podzona  obuhvata terene izgrađene od rastresitih aluvijalnih nanosa  

pjeskovito-šljunkovitog i glinovitog sastava koji su u prirodnim uslovima stabilni, ali sa 

mogućnošću narušavanja njihove stabilnošću u uslovima potresa kada se mogu 

očekivati pojave likvifakcije rastresitih pijeskova i muljeva. 

 

Seizmički i fizički parametri za projektovanje ove podzone su sljedeći: 

1) Maksimalno ubrzanje    a (max ) = 0,150 – 0,225  ( g ) 

2) Koeficijent sizmičkog inteziteta  K s = 0,055 

3) Brzina longitudinalnih talasa : 

- u pokrivačima  Vp = 380 – 1600 m / s 

- u geol. substratu  Vp = 1300 – 2300 m / s 

4) Brzina transverzalnih talasa : 

- u  pokrivačima  Vs = 100 – 520 m / s 

-     u geol.substratu Vs= 400 – 800 m / s 

 

 Na kraju treba napomenuti da izgradnju planiranih objekata na predmetnoj 

lokaciji treba prilagoditi VIIIo MCS skali vodeći računa o prezentiranim seizmičkim 

karakteristikama VIIIbnl podzone. 

Opšte karakteristike VIII stepena   MCS skale: 

 

Stepen Naziv zemljotresa Koef. 

potresa 

Maksimalno 

relativno 

pomjeranje 

(Xo) 

Opšte odlike 

 

 

 

 

 

 

VIII 

 

 

 

 

 

 

Rušilački 

  

 

 

 

 

  0,055 

 

 

 

 

 

 

4,1-6,0 

Namještaj se znatno 

pomjera i prevrće. 

Skoro četvrtina zgrade  

je teško oštećena.  

Ruše se manje i slabije 

kuće. U tlu se javljaju 

pukotine. Iz vlažnih 

terena izbija voda i 

mulj. Na spojevima 

cjevovoda dolazi do 

pojave loma. 

           

 

 1.2.4.  Klimatske karakteristike terena 

 

 Klima u sadejstvu sa drugim bitnim faktorima ima direktni uticaj kvalitativne 

promjene u gornjim dijelovima zemljine kore pri čemu se vremenom mogu promjeniti 

i uslovi izgradnje objekata na pojedinim lokacijama terena. 

 Na području grada Tuzle, a to znači i na predmetnoj lokaciji, klima je 

umjereno-kontinentalnog tipa, a odlike ove klime je ta da su sva 4 godišnja doba 

jasno izražena.                   U posljednjih 35 godina mjerenja važnije vrijednosti bitnih 

klimatoloških elemenata su slijedeće: 

 

1.  T e m p e r a t u r a 

 

 Srednja godišnja temperatura je 10,1o C, najhladniji mjesec je januar sa 

srednjom mjesečnom temperaturom od -0,6 o C, a najtopliji je juli sa srednjom 

mjesečnom temperaturom od 19,4 o C  tako da je kolebanje temperature 20 o C što 

je i odlika umjereno-kontinentalne klime. U periodu od oktobra do aprila prosječno je 

91 dan sa mrazom. 

 

2.  V a z d u š n i   p r i t i s a k  

 

 Srednji vazdušni pritisak u Tuzli iznosi 980,2 hPa. Najviši je u oktobru 983,2 hPa, a 

najniži u februaru 976,4 hPa. 

 

3.  V l a ž n o s t 

 

 Srednja godišnja relativna vlažnost vazduha je 79 %. Najveća vlažnost je u 

decembru  85%, a najniža u martu i aprilu 72 %. 

 

4.  P a d a v i n e 

 

KIŠA 

 Prosječna godišnja količina padavina u Tuzli iznosi 908,6 l/m2. Najviše padavina 

ima u rano proljeće i ljeto. Pljuskovite padavine u ljetnim mjesecima je jedna od 

karakteristika umjereno-kontinentalne klime. U prosjeku godišnje ima 158 dana sa 

padavinama od čega 135 sa kišom. Najviše kišnih dana ima mjesec maj (16), a 

najmanje januar i februar (7). 

 

SNIJEG 

 

 U prosjeku godišnje ima 39 dana pod snijegom, od toga 27 dana godišnje 

snijeg je veći od 10 cm, dok se snježni pokrivač veći od 30 cm javlja 5 dana godišnje. 

 

GRAD 

 

 Godišnje se prosječno javlja 3 dana sa gradom i to u periodu od maja do jula. 

 

5.  I n s o l a c i j a   i   m a g l a 

 

 Godišnje se prosječno javlja 1797,3 sata pod suncem najsunčaniji mjesec je juli 

sa 250,4 sata, a najmanje sunca ima decembar 53,5 sati. 

 U prosjeku godišnje se javlja 69 dana pod maglom. 

 

6.  V j e t a r 

 

 Na području Tuzle srednja brzina vjetra je 0,8 - 1,6 m/s. Maksimalni registrovan 

udar vjetra na mjernoj stanici Tuzla je 20 m/s, a prilikom projektovanja objekata mora 

se računati na udare vjetra od 30-35 m/s, najčešći pravci djelovanja vjetra su iz NNE  

pravca (29,2 %), a potom WSW pravca (17%). 

 

1.3. Namjena površina prostorne cjeline 
 

 Analizirajući obuhvat Regulacionog plana prostorne cjeline „Poljana“, može 

se konstatovati da je ovaj prostor,  površine cca P=10,75 ha, većim dijelom 

neizgrađen. 

 Uvidom u postojeću dokumentaciju, obilaskom terena i detaljnim snimanjem 

objekata, utvrđeno je, u okviru Urbanističke osnove, stvarno stanje izgrađenosti 

prostorne cjeline.  

 Na ovom prostoru koji je definisan granicama obuhvata Regulacionog plana, 

utvrđene su sljedeće površine prema namjeni: 

1. Površine pod objektima 

 poslovni objekti 

 pomoćni objekti (šupe i garaže)  

 

2. Saobraćajne površine ( magistralna saobraćajnica, 

lokalna sabirna  

               saobraćajnica, pristupne asfaltne saobraćajnice i platoi i nekategorisane 

               pristupne saobraćajnice i platoi). 

3. Pružni pojas 

4. Vodne površine 

5. Uređene zelene površine 

6. Neuređene zelene površine 

Analizom postojećeg stanja, površine koje su utvrđene  prema namjeni, 

prikazane su u sljedećoj tabeli: 

TABELA 1 - Bilans površina postojećeg stanja 

 

Red.

br. 

Površine prema namjeni m2 Struktura % 

1 Površine pod objektima 

-------------------------------------------- 

 Glavni objekti 

 Pomoćni objekti 

   21.648,63 

--------------------- 

    20.408,63 

      1.240,00 

  18,09 

--------------------- 

94,28 

5,72 

2 Saobraćajne površine 

-------------------------------------------- 

 lokalna saobraćajnica 

 pristupne asfaltne 

saobraćajnice i platoi 

 nekategorisane pristupne 

    saobraćajnice i platoi 

54740,66 

--------------------- 

     1.204,00 

 

   26.012,00 

 

 27.524,66 

45,73 

---------------------- 

  2,19 

 

47,52 

 

50,29 

    

4 Vodne površine    1.177,00   0,98 

5 Uređene zelene površine 4.634,00   3,88 

6 Neuređene zelene površine  37.488,00 31,32 

 UKUPNO: 119688,29 100 % 

 

  

Iz tabele je vidljivo da veći procenat (31,32 %) na tretiranom obuhvatu zauzimaju 

neuređene zelene površine, što govori da je prostorna cjelina većim dijelom 

neizgrađena. Saobraćajne površine zauzimaju procenat od 45,73%, zbog velike 

površine pristupnih saobraćajnica i platoa oko postojećih objekata, u okviru koje, 

veliki procenat od 50,29% zauzimaju nekategorisane pristupne saobraćajnice i platoi. 

Postojeći objekti su zastupljeni sa 18,09% ukupne površine, a veoma mali procenat 

(od 0,98 do 3,88 %) otpada na uređene zelene površine i vodne površine. 
Na središnjem dijelu lokacije jedan izgrađen je poslovno-proizvodni objekat 

koji ima direktan pristup sa postojeće sabirne saobraćajnice. 

Na lokaciji dva izgrađeno je ukupno 5 objekata koji imaju pretežnu skladišno-

magacinsku namjenu i dvije Upravne zgrade. 

 

                 
 1.4. Fizičke strukture prostorne cjeline 

 

  1.4.1. Namjena objekata 

 
 

 Prostorna cjelina tretirana ovim Planom je većim dijelom neizgrađena, tako 

da površina pod objektima iznosi    21.648,63 m2, odnosno 18,09 %. Obilaskom terena 

evidentirani su i snimljeni svi postojeći objekti, a podaci o njima su dati u zbirnoj tabeli 

- prilog broj 1.4.4.- Bonitet objekata. Na osnovu prikupljenih podataka konstatovano 

je da je u granicama obuhvata izgrađeno 6 (šest) glavna objekta. Analizom 

namjene postojećih objekata, 6(šest ) objekata su okarakterisani kao poslovni objekti  

           
  

Broj i površina objekata, prema namjeni, prikazan je u sljedećoj tabeli: 

TABELA 2 - Namjena objekata 

 

Red.br. Namjena objekata Broj 

objekata 

 Površina 

objekata 

m2 

Struktura 

% 

1 Glavni objekti 

-------------------------- 

 poslovni objekti 

 

 6 

----------- 

  6 

 

   

 20.408,63 

------------ 

20.408,63 

      

94,28 

------------ 

 

 

2 Pomoćni objekti 9      1.240,00 5,72 

 UKUPNO: 15  21.648,63 100 % 

  
Iz tabele je vidljivo da je na tretiranom obuhvatu zastupljeno najviše poslovnih 

objekata ukupno 6.  

           Obzirom na generalnu namjenu prostora – poslovno privredna zona, 

očekivana je i namjena (poslovna) postojećih objekata i procenat njihove 

zastupljenosti.             
  

  1.4.2. Spratnost objekata 

 

 Spratnost objekata na tretiranoj prostornoj cjelini kreće se od P do P+2, kao što 

je prikazano u sljedećoj tabeli. 

 

TABELA 3: - Spratnost objekata 

 
Spratnost Broj objekata Struktura % 

P 5 83,34 

P+2  1 16,66 

UKUPNO: 6 100 % 

 
 Iz tabele je vidljivo da je najveći broj prizemnih objekata, ukupno 5 (pet), i 

jedan objekat P+2. 

 

          Navedena spratnost prizemlje, sa visokim svijetlim visinama objekata, je 

karakteristična za postojeće objekte, koji su u najvećem broju poslovni objekti sa 

tehnološkim i funkcionalnim zahtjevima kojima odgovara navedena spratnost.  

 

  1.4.3. Stepen očuvanosti objekata i opremljenost instalacijama 

 

 U cilju utvrđivanja stanja i stepena očuvanosti objekata u obuhvatu 

Regulacionog plana izvršeno je snimanje objekata, a na osnovu slijedećih utvrđenih 

kriterija: 

- horizontalni i vertikalni gabariti, 

- upotrijebljeni materijali u konstrukciji i na fasadi,  

- opremljenost objekata instalacijama, 

- namjena objekata, 

- stanje u pogledu održavanja. 

Na osnovu podataka prikupljenih anketom na terenu evidentirana su ukupno 

6 glavna objekta i 9 pomoćna objekta. 

 

Stanje objekata u pogledu održavanja prikazano je na sljedećoj tabeli: 

 
TABELA 4 - Stanje objekata u pogledu održavanja 

 
Red.br. Stanje objekata Broj objekata Struktura % 

1 Objekti u dobrom stanju  6  100,00 

2 Objekti upotrebljivi u postojećem 

stanju 

 -  

3 Objekti neupotrebljivi u sadašnjem 

stanju 

 

 - 

 

4 Objekti u izgradnji (nedovršeni)   -  

 UKUPNO: 6 100 % 

 
 Kao što je evidentno, svi postojeći objekti su u dobrom stanju, obzirom da se 

radi o objektima novijeg datuma. 

 

          Što se tiče opremljenosti objekata komunalnom i elektroenergetskom 

infrastrukturom, evidentno je da je najveći broj objekata opremljen 

elektroinstalacijama, zatim da je priključen na gradsku vodovodnu mrežu i na vlastitu 

kanalizaciju - septičku jamu, a takođe posjeduje i riješeno „vlastito“ grijanje.   

  
1.4.4. Dostavljena dokumentacija od nosioca pripreme Plana, 

          nadležnih komunalnih službi i javnih preduzeća 

 

U skladu sa članom 34. Zakona o prostornom uređenju (''Službene novine 

Tuzlanskog kantona'' br. 3/05), nosilac pripreme za izradu Regulacionog plana je 

dužan, tokom izrade, staviti na raspolaganje svu raspoloživu dokumentaciju, 

relevantnu za izradu Plana, osigurati saradnju i usaglašavanje stavova sa svim 

vlasnicima nekretnina, korisnicima prostora, i relevantnim sudionicima u njegovoj 

izgradnji i uređivanju, a posebno s nadležnim organima uprave, društvima i drugim 

pravnim licima.  

U pripremnom periodu izrade Regulacionog plana, zajedno sa Službom za 

prostorno uređenje i zaštitu okoline općine Tuzla, kao nosiocem pripreme Plana, nije 

vršeno anketiranje među posjednicima katastarskih parcela, kao kod izrade 

Regulacionih planova u nekim ranijim slučajevima, jer isto nije dalo očekivane 

rezultate.  
 

1.5. Infrastrukturna opremljenost instalacijama 

 

1.5.1.  Saobraćaj 

 

U tretiranom obuhvatu postoji izvedena putna prilazna saobraćajnica sa 

pravcem pružanja sjeveroistok–jugozapad koja prolazi pored obje predmetne 

lokacije. Ovom saobraćajnicom omogućen je prilaz do postojećih objekata putem 

izvedenih prilaza i priključaka do unutar pojedinačnih kompleksa - objekata.  

Povezanost lokaliteta sa gradom i širom okolinom ostvarena je povezivanjem 

navedene  saobraćajnice sa magistralnim putem Tuzla–Sarajevo (M-18.) putem 

raskrsnice izvedene u nivou ''T'' oblika priključka i saobraćajne petlje Šićki Brod, gdje 

se ukršta sa magistralnim putem Doboj –Tuzla–Zvornik (M-4.) čija trasa vodi kroz grad.  

Lokalitet ima mogućnost dodatnog putnog povezivanja u pravcu 

sjeverozapada izgradnjom mostova preko regulisanog korita rijeke Jale i ostvarenjem 

veze sa planiranom proizvodno-prerađivačkim zonom „Šići“, odnosno dalje sa 

magistralnim putem M-4. 
 

               1.5.2. Vodovodna mreža  

 

Lokalitet je povezan na gradski vodovodni sistem Tuzle. Zašto je već izveden 

glavni distributivni priključni vodovod prečnika Ø200mm od liveno željeznih cijevi, čija 

trasa vodi paralelno desnom stranom sabirne saobraćajnice(ulice) i sa kojeg se 

omogućava snabdijevanje postojećih objekata pitkom i sanitarnom vodom.  

Priključak ovog kraka vodovoda izveden je direktno na magistralni vodovod 

od ACC Ø600 mm čija trasa vodi od rezervoara ''Cerik'' ka pumpnoj stanici Šićki Brod 

i dalje u gradsku vodovodnu mrežu. 
 

1.5.3.  Fekalna i kišna kanalizaciona mreža  
 

Unutar obuhvata ne egzistira fekalna ili kišna kanalizacija, kao kanalizacioni 

sistem kojim upravlja nadležna institucija J.K.P.''Vodovod i kanalizacija'' Tuzla .  

Prihvat i odvodnja kišnih i fekalnih otpadnih voda je rješen parcijalno u okviru 

pojedinačnih kompleksa sa izgradnjom septičkih jama. 

Odvodnja kišnice sa kolovoza sabirne i dr. prilaznih saobraćajnica rješena je 

sistemom paralelnih otvorenih zemljanih jaraka usmjerenog toka ka koritu rijeke Jale. 
 

 

1.5.4.  Elektroenergetska  mreža  
 

              Na predmetnoj lokaciji postoje nadzemni i podzemni elektroenergetki 

vodovi, naponskog nivoa 10kV i 0,4kV. Takođe djelimično postoje i vodovi javne 

rasvjete.   
 

1.5.5.  TT instalacije  

 

              Na lokalitetu Poljana postoje i TT instalacije. Glavni TT vod položen je 

paralelno centralnoj saobraćajnici. 
  

               1.5.6. Vrelovodna i toplovodna mreža  
 

         Unutar obuhvata regulacionog plana ne postoji izvedena instalacija 

daljinskog grijanja, toplovodna i vrelovodna mreža. Najbliža izvedena instalacija 

nalazi se na  lokalitetu Proizvodno-poslovne zone Šići – magistralni vrelovod 

daljinskog grijanja općina Lukavac i Tuzla, nazivnog promjera NO350, a njena trasa 

prati trasu regulisanog korita rijeke Jale. Predviđeno mjesto za priključenje vrelovodne 

mreže za snabdijevanje objekata u obuhvatu regulacionog plana je između tačaka 

T.27' i T.28 na magistralnom vrelovodu daljinskog grijanja općina Lukavac i Tuzla. 
 

               1.5.7. Ostale podzemne instalacije 
 

Paralelno sa sabirnom saobraćajnicom s desne strane kolovoza u pojasu širine 

cca 30-35m položeni su cjevovodi industrijske - tehnološke vode (sirova voda) 

Ø500,700 i 800mm, kojim se vrši snabdijevanje industrijskih kapaciteta  Termoelektrane 

''Tuzla'' i Rudnika soli.  
U zaštitnom pojasu navedenih cjevovoda ne mogu se graditi nikakvi objekti, a za 

eventualne podzemne instalacije potrebno je tražiti saglasnost TE Tuzla. 

1.6. Analiza i vrednovanje stanja prostornog uređenja 

 

  1.6.1. Analiza postojeće planske dokumentacije 

           

      Izmjene Regulacionog plana poslovno-proizvodne zone „Poljana“ urađene su na 

osnovu Odluke donesene od strane općinskog vijeća, na sjednici održanoj 

15.12.2015. godine i na osnovu postojećeg Regulacionog plana urađenog od strane   

Upravne organizacije zavod za urbanizam općine Tuzla.  

Regulacioni plan poslovno-proizvodne zone „Poljana“ u Tuzli, urađen je na 

osnovu Odluke donesene od strane Općinskog vijeća Tuzla, na sjednici održanoj 

dana 30.06.2006.god., na prostoru koji se nalazi u granicama privredne zone 

„Poljana“ sa utvrđenim režimom građenja I stepena. Namjena ovog prostora je 

utvrđena Odlukom o provođenju Prostornog plana općine Tuzla za period 1986-

2000/2005.godine. 

 

          „Prostorni plan za područje Tuzlanskog kantona 2005-2025“, kao i Smjernice za 

izradu „Prostornog plana općine Tuzla za period 2006-2026.god.“, takođe utvrđuju 

osnovne koncepcijske postavke namjene prostora u okviru privredne zone „Poljana“, 

te su iste i primijenjene kod izrade „Regulacionog plana poslovno-proizvodne zone 

''Poljana''.  
 

1.6.2.    Analiza stanja imovinsko-pravnih odnosa sa 

             katastarskim podacima 

 

A/ POSJEDOVNO STANJE 

 

 Kompleks koji je tretiran izradom izmjena i dopuna Regulacionog plana 

poslovno-proizvodne zone “Poljana” u Tuzli, po strukturi vlasništva evidentira parcele 

koje se nalaze u 2 vrste posjedovnog stanja i to: 

1. Privatno posjedovno stanje 

2. Društveno posjedovno stanje 
  

1.6.2.1    PRIVATNO POSJEDOVNO STANJE  
 

K.O. Kiseljak - novi premjer                                                                                                                          

 

1. k.č. 2926                                                                                                                                 
 

PARCELE U POSJEDU PRAVNIH LICA: 

DD. "TUZLA TEMONT" TUZLA 

K.O. Kiseljak - novi premjer                                                                                                                          
 

1. k.č. 578/1  

2. k.č. 579/1    

3. k.č. 580     

4. k.č. 581 

5. k.č. 582 

6. k.č. 583    

7. k.č. 584 

8. k.č. 585 

9. k.č. 588 

10. k.č. 589 

11. k.č. 587 

12. k.č. 586/1 

13. k.č.586/2                

14. k.č.590/1   
 
1.6.2.2. DRUŠTVENO POSJEDOVNO STANJE        
                                                                                           

      SIZ ZA UREĐENJE I KORIŠTENJE GRADJEVINSKOG ZEMLJIŠTA 

K.O. Kiseljak - novi premjer 

1. k.č. 2977 

 

GRAD TUZLA 

          K.O. Kiseljak - novi premjer                                                                                                                                                     

     1.     k.č. 2979 

                                                                                                    

DRUŠTVENA SVOJINA VODE 

K.O. Kiseljak - novi premjer                                                                                                                                                     

  

1. k.č. 2978  

2. k.č. 2975/17 

3. k.č. 2975/16 

4. k.č. 2975/5 

5. k.č. 2980 

6. k.č. 2995 
 

1.6.3. LOKACIJA 2 SJEVEROISTOČNI DIO   
 

1.6.3.1 .Privatno posjedovno stanje  

 

K.O. Kiseljak - novi premjer                                                                                                                          

    

1. k.č. 297/2  

2. k.č. 298/3 

3. k.č. 298/6 
 
PARCELE U POSJEDU PRAVNIH LICA: 

 

"AUTOSAOBRAĆAJ" DOO TUZLA 

K.O. Kiseljak - novi premjer    

1. k.č. 297/1 

2. k.č. 296/1 

3. k.č. 295/1 

4. k.č. 295/2 

5. k.č. 295/3 

 

" TUZLATRANSPORT" DOO TUZLA 

K.O. Kiseljak - novi premjer    

 

1. k.č. 2975/27 

 

"BINGO" DOO TUZLA 

K.O. Kiseljak - novi premjer    

1.  k.č. 531/7 

2.  k.č. 297/1 

3.  k.č. 3004 

4.  k.č. 532/3 

5.  k.č.  3003 
 

" TUZLATRANSPORT" DOO TUZLA 

K.O. Kiseljak - novi premjer    

1.  k.č. 2975/27   

 

1.6.3.2. Društveno posjedovno stanje        
                                                                                                   

DRUŠTVENA SVOJINA VODE 

K.O. Kiseljak - novi premjer                                                                                                                                                     

1.   k.č. 299/2  

2. k.č. 299/4  

3. k.č. 3018  

 

Podaci preuzeti sa  http://www.katastar.ba/ 

 

1.6.3.3. Vrednovanje stanja prostornog uređenja 

 

 Direktnim uvidom na terenu, analizom fizičkih struktura prostorne cjeline i 

analizom postojeće dokumentacije, došlo se do slijedećih zaključaka o stanju 

prostornog uređenja ovog područja.  

 

- Prostor obuhvata Izmjena Regulacionog plana poslovno-proizvodne zone 

„Poljana“ u Tuzli zauzima površinu od cca P=10,75 ha i nalazi se u 

jugozapadnom dijelu općine Tuzla. 
 

- Prema Odluci o provođenju Prostornog plana općine Tuzla za period 1985-

2005, koji je važeći do usvajanja Prostornog plana općine Tuzla za period 

2006-2026, ovaj kompleks se nalazi u granicama privredne zone, sa 

utvrđenim režimom građenja I stepena.  
 

- Analiza posjedovnog stanja zemljišta na tretiranom prostoru pokazala je da 

je 90 %  zemljišta u privatnom posjedu (pravnih i fizičkih lica), a 10 % zemljišta 

u društvenom posjedu.  
 

Izgrađenost prostora (površina pod objektima)  iznosi   18,09%, dok je procenat 

površina pod saobraćajnicama 45,73%

Direktnim uvidom na terenu, analizom fizičkih struktura prostorne cjeline i analizom 

postojeće dokumentacije, došlo se do slijedećih zaključaka o stanju prostornog uređenja 

ovog područja.  

 

- Prostor obuhvata Izmjena Regulacionog plana poslovno-proizvodne zone 

„Poljana“ u Tuzli zauzima površinu od cca P=10,75 ha i nalazi se u 

jugozapadnom dijelu općine Tuzla. 
 

- Prema Odluci o provođenju Prostornog plana općine Tuzla za period 1985-2005, 

koji je važeći do usvajanja Prostornog plana općine Tuzla za period 2006-2026, 

ovaj kompleks se nalazi u granicama privredne zone, sa utvrđenim režimom 

građenja I stepena.  
 

 

- Obilaskom terena je utvrđeno da je na lokaciji izgrađeno 6 glavnih objekta. 

Radi se o objektima novijeg datuma gradnje osim objekta na lokaciji 1 na 

kojem je izvršena rekonstrukcija i promjena namjene a koji je starijeg datuma 

gradnje. 

 

- Geološke, geomehaničke, seizmičke i klimatske karakteristike prostora su 

uglavnom povoljne.  
 

- Saobraćajna povezanost sa gradskim područjem Tuzle je relativno dobra. Veza 

je ostvarena  povezivanjem centralne saobraćajnice koja se nalazi unutar ovog 

obuhvata sa  magistralnim putem M-18, putem izvedenog „T“ priključka. 

Lokalitet ima mogućnost dodatnog cestovnog povezivanja u pravcu 

sjeverozapada i sjeveroistoka  izgradnjom mostova preko rijeke Jale i 

ostvarenjem veze sa Poslovno-proizvodnom cjelinom Šići, odnosno dalje sa 

magistralnim putem M4 (Magistralni put Tuzla – Doboj), sa područjem 

Tuzlanskog kantona i Federacije BiH.  
 

- Obzirom da je lokalitet  povezan na vodovodni sistem Tuzle, može se dati 

pozitivna ocjena o vrijednosti istog, sa aspekta snabdijevanja vodom.  
 

- Na lokalitetu postoje izvedeni dijelovi kanlizacione mreže  u opštem sistemu na 

koju su priključeni postojeći objekti.  
 

- U neposrednoj blizini tretiranog obuhvata, uz njegovu sjeverozapadnu granicu, 

(desnom obalom rijeke Jale), prolazi trasa elektroenergetskog dalekovoda DV 

35 kV TE Tuzla-ČTS 35/10/6 kV Modrac, kao nadzemna instalacija. Približno istim 

koridorom, položen je primarni vrelovod čija trasa vodi od TE Tuzla ka Lukavcu, 

kao podzemna instalacija.  

 

- Na lokaciji postoje dijelovi NN distributivne mreže koji napajaju postojeće 

objekte.  

2. PROJEKCIJA IZGRADNJE I UREĐENJA  PROSTORNE CJELINE 

 

 2.1. Programski elementi 

 

 Prostor u obuhvatu „Regulacionog plana poslovno-proizvodne zone ''Poljana'', 

prema Odluci o provođenju Prostornog plana općine Tuzla za period 1986-

2000/2005.godine, a koji je na snazi do usvajanja novog Prostornog plana općine Tuzla, 

nalazi se u granicama privredne zone „Poljana“, sa utvrđenim režimom građenja I 

stepena i zauzima površinu od 78,68 ha. 

 Granica obuhvata Izmjena Regulacionog plana utvrđena je Odlukom o 

pristupanju izradi Izmjena Regulacionog plana poslovno-proizvodne zone „Poljana“ u 

Tuzli a definisana je sa sjeveroistoka magistralnim putem Orašje-Sarajevo, sa 

sjeverozapada regulisanim koritom rijeke Jale, a lokacija 1 sa jugozapada i jugoistoka 

planiranim saobraćajnicama koje se pružaju pravcem sjeverozapad-jugoistok, dok je 

granica obuhvata lokacije 2 sa jugozapadne strane definisana projektovanom 

saobraćajnicom. 

  

           Za utvrđivanje namjene površina, odnosno utvrđivanje izgrađenosti pojedinih 

poslovno-proizvodnih kompleksa, korišteni su normativi uobičajeni za poslovno-

proizvodne namjene, gdje procenat izgrađenosti kompleksa iznosi : 

           -  površine pod objektima   ........................................................ cca 20–40 % 

           -  manipulativni prostori, interne saobraćajnice i parkinzi .......  cca 20–40 % 

           -  uređene zelene površine    .......................................................cca 20 % 

Ovi procenti se mogu mijenjati, unutar graničnih vrijednosti, zavisno od konkretne 

namjene kompleksa, tehnoloških zahtjeva, oblika parcele, zatečenih prostornih i fizičkih 

karakteristika parcele i drugih parametara. 

            

2.2. Obrazloženje Projekcije izgradnje i uređenja prostora 

 

Polazeći od sveobuhvatne analize postojećeg stanja prostorne cjeline, geoloških i 

morfoloških karakteristika terena, mogućnosti izgradnje i uređenja ovog prostora, te  

saglasnosti i podataka dostavljenih od Nosioca pripreme Plana,  komunalnih i drugih 

institucija, urađena je osnovna Projekcija izgradnje i uređenja ove poslovno-proizvodne 

zone. 

 

                      2.2.1. Namjena površina  

 

             Projekcijom izgradnje prostora u tretiranom obuhvatu zadržava se svih 6 glavnih 

objekata, koji su izgrađeni na pojedinačnim parcelama. Obzirom na njihovu osnovnu, 

poslovnu i skladišnu namjenu, 5 postojećih objekata na lokaciji 2 tretirani su kao jedan 

poslovni kompleks u čijem je krugu predviđena dogradnja poslovnog objekta P+2 uz 

postojeći objekat Upravne zgrade.  

Pored ovih objekata na lokaciji 2 predviđena je izgradnja benzinske stanice sa 

pratećim sadržajem koja bi činila poseban poslovni kompleks kao posebna poslovna 

jedinica. Benzinska stanica bi imala pristup sa magistralnog puta Orašje-Sarajevo. 

Na lokaciji 1 zadržava se postojeći objekat poslovno-proizvodne namjene uz koji je 

planirana izgradnja još 4 objekta pretežno poslovno-skladišne namjene koji bi činili jedan 

proizvodno skladišni kompleks. 

Na istoj lokaciji predviđena je izgradnja još 7 glavnih objekata i 16 pomoćnih 

objekata montažnog karaktera koji bi zajedno činili kompleks Zoološkog vrta. 

      U sklopu ovih pojedinačnih kompleksa planirani su potrebni sadržaji koji će 

omogućiti realizaciju planirane funkcije za svaki pojedinačni kompleks, kao što su: prateći 

objekti, saobraćajne površine (manipulativne saobraćajnice i platoi), parking prostori, 

pješačke površine (trotoari, trgovi i dr.), uređene zelene površine, površine za proširenje 

kapaciteta i sl.  

 

Kolski prilaz kompleksima obezbijeđen je planiranim priključkom sa magistralnog 

puta Orašje – Sarajevo preko raskrsnice kružnog toka. Osnovna sabirna saobraćajnica 

prolazi od raskrsnice kružnog toka na istočnoj strani do krajnjeg zapada predmetnog 

obuhvata, paralelno sa koridorom postojećih podzemnih instalacija. Na sjeverozapadnoj 

strani prostorne cjeline predviđena je druga sabirna saobraćajnica koja prolazi lijevom 

stranom regulisanog korita rijeke Jale, te je sa dva planirana mosta predviđena za 

povezivanje sa prostornom cjelinom „Šići“. Na jugozapadnoj strani obuhvata planirana je 

izgradnja treće sabirne saobraćajnice koja je paralelna sa željezničkom prugom Tuzla 

Doboj. Sabirne saobraćajnice međusobno su povezane transferzalama. Ovakvim 

rasporedom planiranog internog saobraćaja unutar poslovno – proizvodne zone 

obezbjeđen je pristup svim postojećim i novoformiranim građevinskim parcelama.  

 Odnos površina različite namjene u tretiranom obuhvatu prikazan je u sljedećoj tabeli: 

 

Red. 

br. 

Površina prema namjeni Površina m2 Struktura % 

1. Površina pod objektima 

-------------------------------------------------------- 

 33.441,44 

------------------- 

27,94 

------------------ 

 a/ Postojeći objekti koji se zadržavaju    21.448,63                  

 b/ Planirani objekti   11.992,81                  

    

2. Saobraćajne površine 

-------------------------------------------------------- 

60.760,85 

------------------- 

50,77 

------------------ 

 a/ Kolski saobraćaj    4.900,00 4,09 

 b/ Manipulativni platoi i parkirališta unutar 

    pojedinačnih kompleksa, 

 

      55.860,85 

 

46,68 

     pješačke površine (trotoari i platoi)       

3. Uređene zelene površine 25.136,00 21,00 

4. Vodne površine 350,00   0,29 

    

 UKUPNO: 119.688,25 100 % 

   
 Analizirajući tabelu vidljivo je povećanje ukupne izgrađenosti u obuhvatu, tako da 

procenat izgrađenosti iznosi 27,94 %, što je za cca 0,5 puta veća izgrađenost od 

postojeće, uz mogućnost dodatnog, dozvoljenog (4-5%) povećanja procenta 

izgrađenosti, zavisno od pojedinačne namjene objekata. 

          Takođe je vidljivo da najveći procenat od 50,77 % na tretiranom obuhvatu 

zauzimaju saobraćajne  površine, (od toga 90 % otpada na manipulativne platoe i  

parkirališta unutar pojedinačnih kompleksa), zbog samog karaktera i funkcionalnih 

zahtjeva ovakvih objekata.   Relativno veliki procenat od 21 % otpada na uređene 

zelene površine zbog potrebe da se dio prostora u pojedinačnim kompleksima, kao i dio 

javnih površina u tretiranom obuhvatu uredi u svrhu zaštite radne sredine sa ekološkog 

aspekta (zaštita od buke, prašine, mirisa i dr.), kao i sa estetskog aspekta uređenja 

prostora, te zbog koridora podzemnih instalacija uz sjevernu stranu centralne sabirne 

saobraćajnice. 

Grupacije konkretnih djelatnosti u okviru pojedinih srodnih namjena moguće je 

formirati na sljedeći način : 

 
 2.3. LOKACIJA 1  

 

2.3.1. Proizvodna zona 

 

U ovoj zoni planiran je da se zadrži postojeći objekat koji je starije gradnje ali je u 

potpunosti rekonstriuisan i sada je u dobrom stanju, i ima proizvodno-skladišnu namjenu. 

Pored postojećeg objekta planirana je izgradnja još 4 (četiri) nova objekta koji bi takođe 

imali proizvodno-skladišnu namjenu. 

 

2.3.2. Zona zoološkog vrta 

 

2.3.2.1. Uvod 

Na lokaciji 1 je predviđena zona Zoološkog vrta, gdje je planirano 7 glavnih objekata i 

cca 16 pomoćnih objekata montažnog karaktera. 
Zoološki vrt danas 

Primarna funkcija današnjig zooloških vrtova je pokazivanje životinja radi njihovog boljeg 

razumjevanja, obrazovanja i užitka posjetitelja.  

Današnji posjetitelji zooloških vrtova žive u velikim urbanim sredinama i zajednicama sa 

umanjenim mogućnostima dodira sa prirodom i osjećajima koje pruža divljina. 

Percepcija životinja dolazi prije svega putem audio-vizuelnih medija na kojim se životinje 

pojavljuju uglavnom kao slobodne, a ne u zatočeništvu kako je to slučaj u zoološkom 

vrtu. 

Zoološki vrtovi mogu imati velike zbirke životinja, uspješan istraživački centar i 

konverzacijski program, ali ako posjetitelj i njegovo iskustvo u zoološkom vrtu ostane 

prazno, sa aspekta doživljaja, ili mu se učini da su neka životinjska staništa neprikladna, 

da životinja preživljava stres, sama mogućnost da promovira pozitivne promjene u svom  

znanju, shvatanju,  ponašanju u divljini, ostat će neostvarena. 

Ne postoji već uspostavljeni industrijski standard za projektovanje staništa, ili objektivni 

kriterij po kojem možemo prosuditi o staništu kao uspješnom ili neuspješnom projektu. 

Samim tim dizajnerski proces pri kreiranju životinjskih staništa je kompleksan proces u 

kojem se moraju zadovoljiti želje posjetitelja i ispuniti uslovi za adekvatno držanje 

životinja, te što je više moguće približiti izgled staništa  njihovom prirodnom izgledu. 

Najbolji pristup u dizajniranju rovova je da su što manje vidljivi i uočljivi, i dizajnirati ih tako 

da izgledaju kao dio prirodnog okruženja. Prikazivanju jarka kao geografskog obilježja 

staništa u kojem životinja živi, može se pristupiti na dva načina: prodrijeti kroz jarak i 

interpretirati staništa kao stvarna i jarak staviti u kontekst prirodne barijere, ili uklopiti jarak 

u stanište tako da se ne vidi od strane posjetitelja, bilo eksplicitno ili implicitno. Najbolji 

pristup je svakako sakriti postojanje jarka i simulirati, te imerzirati posjetitelje u stanište. 

Jarak je fizička barijera. Uslovi su ispunjeni onda kada je životinja zadovoljna i kad 

prihvata postojanje jarka kao svoje granice kretanja, granice staništa, nešto razumljivo i 

normalno. Jarak treba dizajnirati kao što neprivlačniji za životinju, a njeno stanište što 

atraktivnije i ugodnije. Dešavalo se da životinja padne u jarak i utopi se, ili se zaglavi ili je 

nije moguće vidjeti od biljaka, tako da pri dizajniranju jarka treba imati u vidu i sadržaje 

zbog kojih životinji neće biti primamljivo uopšte krenuti i posegnuti za jarkom. Najčešće 

pitanje pri dizajniranju jaraka i barijera je koji oblik će oni poprimati, koja je to visina, 

dubina, udaljenost, da li ih postaviti ispod  ili iznad nivoa vode itd.  

Obično tim dizajnera odluči o tome nakon interdisciplinarnih analiza općih karakteristika 

životinjske vrste, te nakon sto se donese odluka o materijalima i odogvarajučoj formi 

staništa, kao i  odluka oko dizajna samog prostora, njegovog uticaja na potreba 

životinja,kao i odluke koliko će prostor uticati na dizajn cjelokupnog ambijenta. Kada se 

sve uzme u obzir, može doći i do različitih odstupanja u standadima, što je normalno.  

Ne postoje standardi koji definiraju dimenzije barijera i jaraka. Kada jedan zoološki vrt 

pristupa  dizajniranju staništa za određenu životinjsku vrstu koja je nova u njemu, onda se 

konsultuje i izmjenjuje imformacije i iskustva sa drugim zoološkim vrtovim. Uobičajeno je 

da se uzimaju dimenzije autora koji publiciraju dimenzije barijera i jaraka sopstvenog 

zoološkog vrta. 

Ovo su samo neki od razloga zašto ne postoje standardi za dimenzioniranje barijera i 

jaraka: 

1. Nivo sa kojeg se posmatra životinja može dati prednost životinji da ga preskoči, kao što 

visinska barijera moze da umanji uobičajenu dubinu i širinu jarka.  

2. Dizajneri moraju uzeti u obzir različite efekte kod raličitih vrsta životinja. Specijalni efekti  

mogu uključiti vegetaciju, vodu, kamenje i žičane ograde pod strujnim naponom. Izbor 

konkretnih efekata naravno zavisi od životinje,  njenih općih karakteristika i potreba. 

3. Oblik jarka ,takođe je drugačiji i varira od oblika slova „u“ ili „v“ , pa do pravougaonih 

oblika, takođe može biti i asimetričan. Korištenje jedinstvenog profila nije moguće i može 

uticati na cjelokupan dojam staništa. 

4. Postoji razlika i između životinja iste vrste u uslovima zoološkog vrta, između ostalog 

razllike između pripitomljenih i onih uhvačenih u divljini. Obično  one jedinke koje se 

uzgajaju u zoološkom vrtu posjeduju slabije psihofizičke sposobnosti. Iz prednjih razloga ne 

možemo generalizovati niti jedinke unutar određene vrste kao što ne možemo napraviti 

slične klasifikacije  kod ljudi.  

5. Kultura konzumenata zoološkog vrta određuje da li je pristup pri projektovanju barijera i 

jaraka radikalan ili konzervativan. Testirati granice širina jarka i ponora, dajući 

posjetiteljima mogućnost za što dramatičnije poglede. 

6. Sa noćnim safarijima nailazimo na činjenicu da su neke životinje aktivnije noću, pa je 

prilikom dizajniranja barijera i jaraka neophodno uzeti u obzir i dnevne i noćne aktivnosti 

pojedinih  životinjkih vrsta. 

Ono što je bitno pri dizajniranju staništa je  uzeti u obzir sve pomenute stavke i adekvatno 

ih primjeniti na svaku specifičnu situaciju. Izbor nekog od navedenih pristupa će uvijek biti 

upitan, a u zavisnosti od njegovog značaja u konkretnoj situaciji.  

Određene preporuke nije moguće primijeniti općenito, tako da dizajner treba da usvoji 

različite pristupe, a to uključuje sljedeće: imerzirati posjetitelja u stanište što 

podrazumijeva da postane dio okruženja u kojem se životinja nalazi, pružiti osjećaj da su 

životinje slobodne, prenijeti poruku da je jarak ustvari nešto što razdvaja i obilježava 

teritoriju životinje i da se to mora poštivati, omogućiti posjetitelju da se na određenim 

lokacijama ipak približi životinji (kroz staklo ili na neki drugi način).  

2.3.2.2. Prirodni i stvoreni uslovi „zoološkog vrta poljana“ 

Zoološki vrt „Bingo“  obuhvata područje koje se nalazi na zapadnom industrijskom 

području općine Tuzla, na nadmorskoj visini između 201 i 201.80 m. 

 

Područje planiranja je u prostornom smislu definisano: 

 

- na jugu sa granicom farme pilića i koza, 

- zapadno sa predviđenim parking prostorom 

- sa istoka i sjevera predviđenom RP saobračajnicom lokalnog karektera sa malim  

saobraćajnim opterčenje 

 

 

Ukupna površina površina samog kompleksa zoološkog parka "Bingo" iznosi oko 27.500 

m2. 

 

2.3.2.3. Rješenje  zoološkog vrta  „Poljana“ 

 

3.1. Ciljevi 

 

Osnovni ciljevi su: 

- izgradnja adekvatnih zatvorenih i otvorenih staništa za životinje po 

evropskim standardima zooloških vrtova (EAZA), 

- zaštita biodiverziteta,  

- očuvanje autohtonih životinjskih vrsta, živa konzervacija, 

- proširenje postojećih sadržajnih kapaciteta, 

- adaptacija i izgradnja novih infrastruktralnih objekata za potrebe životinja, 

- povezivanja zona unutar postojećeg obuhvata, 

- rješavanje komunikacijskih tokova,  

- proširivanje postojećih i dodavanjem novih pješačkih i kolskih tokova,  

- rješavanje parking prostora za posjetitelje i zaposlenike, 

- formiranje dječijeg parka u skladu sa psiho-socijalnim potrebama djece,  

- stvaranje ambijenta za neposredni kontakt posjetitelja sa biljnim i 

životinjskim svijetom, 

- stvaranje uslova za provedbu edukativnih programa, 

- stvaranje uslova za istraživački rad; 

 

3.2. Funkcionalne zone 

 

U okviru predmetnog obuhvata  formirane su funkcionalne zone: 

 

1. Zona zoološkog vrta 

2. Zona zabave i rekreacije 

3. Zona edukacije 

 

Ad 1. 

Zona zoološkog vrta bi trebala da preuzme primarnu funkciju i zauzme najveći dio 

površine. Za prostore u kojima se nalaze životinje predviđena je rekonstrukcija i proširenje.  

Ulaz u zonu zoološkog vrta počinje zapadno od glavnog ulaza kroz dječiju farmu, koja 

sadrži domaće životinje, prikladne za ostvarivanje neposrednog kontakta sa 

posjetiteljima, prije svega mlađom populacijom, u prisustvu stručnih osoba posebno 

obučenih za brigu o životinjama i edukaciju posjetitelja.  

Prostor neposredne edukacije se prema istoku nastavlja u područje za rekreaciju i 

zabavu.  

Prema sjeveru nastavlja se grupacija autohtonih i ugroženih biljojeda kao što su evropski 

jelen i srna.  

Setajući dalje prema sjeveru nastavljamo sa zonom Južne Amerike: alpaka, vikunja, mara 

i lama. Nastavlja se zonom Afričke zebre. 

U zoni konzervacije na sjeverozapadnom dijelu parcele  smještene su zaštičene životinje 

sa prostora Bosne i Hercegovine i prostora Evrope, vrste od kojih svakako najveći dio 

zauzimaju zvijeri: ris, crni medvjed, vuk i lisica.  

Za sva staništa ovog prostora predviđena je izgradnja otkrivenih i natkrivenih vidikovaca, 

postavljenih na pogodnim visinskim kotama inkorporiranih u sama staništa, na koji način 

je omogućena imerzija posjetitelja. 

Svako stanište treba da sadrži intimni prostor projekovan za zaštitu životinju od strane 

posjetitelja.  

Zona zoološkog vrta se prema sjevero istoku nastavlja u svoj egzotični dio koji počinje sa 

staništem pauna, fazana i završava sa životinjama sa podneblja Australije noj, emu i 

klokan. Navedene životinje su kompatibilne sa aspekta svojih prirodnih karakteristika i 

suživota na jedinstvenom staništu, te iz tog razloga nisu predviđena kruta razgraničenja a 

od linije  

kretanja posjetitelja koje se trebaju definisati u daljem razvoju i projektovanju staništa za 

svaku životinju posebno.  

 

U samo centru zoološkog vrta  se nalazi i terarij za egzotične ptice kao i druge životinje, u 

kojem oni borave tokom zime. Pristup je omogućen  sa zapadne strane ovog kompleksa.  

 

Za sve navedene životinje, površine i konfiguracije prostora su formirane u konsultacijama 

sa zoologom. Bitno je naglasiti da svi formirani prostori u okviru kojih se nalaze specifične 

životinjske vrste je potrebno dodatno dizajnirati uz podrobnije multidisciplinarne 

konsultacije.  

Ove konsultacije podrazumjevaju ispitivanje svake predviđene životinjske vrste, 

analiziranjem njenih potreba, načina ponašanja, uslova njenog prirodnog staništa, 

socijalnih i drugih navika, sve u cilju pružanja adekvatnijih  uslova boravka u zološkom 

vrtu. 

 

 

Ad 2. 

Zona rekreacije i zabave sadržava restoran kao i dječiji park koji treba da poprima jedan 

novi koncept uređenja  koji će biti detaljnije objašnjen I projektovan u daljim fazama 

razrađivanja. 

 

Ad 3.  
Zona edukacije uključuje formirani paviljon na samom ulazu u zoološki vrt, i prenamjenjeni 

postojeći objekat.  

U tom objektu su formiraju konverzacijko-istraživački centri kao i manja sala za projekcije i 

sastanke, sanitarni prostori, mini ambulanta za životinje kao i prostor za djećiju igraonicu. 

Pored navedenog prostor za edukaciju se provlači cjelokupnim prostornim obuhvatom 

kroz edukacijske informativne ploče i info punktove.  

 

Predviđeni su čitavim potezom zoološkog vrta bezbjedonosni betonski zidovi ili zelene 

ograde, koji omogućuju pored bezbjednosti i sigurnosti,  privatnost životinja i posjetitelja.  

Obezbjeđen je i veliki parking prostor za posjetitelje kapaciteta od 140. PM.  

Ekonomski ulaz za zaposlenike zoološkog vrta je predviđen na istoku parcele I njime se 

ujedno pristupa I farmi u nastavku zoološkog vrta. 

Interni ekonomski put je projektovan cijelom dužinom granica zoološkog vrta.  

 

2.4. KONCEPT PROSTORNOG RAZMJEŠTAJA FIZIČKIH STRUKTURA  

     

           Novi poslovni kompleksi i objekti razmješteni su na slobodnom neizgrađenom 

prostoru u skladu sa funkcionalno-tehnološkim  zahtjevima, a u korelativnim odnosima sa 

prirodnim i izgrađenim elementima šireg prostornog okruženja. 

           Prostorni razmještaj poslovnih kompleksa uslovljen je ukrupnjavanjem pojedinačnih 

parcela i formiranjem novih internih kolskih saobraćajnica koje se naslanjaju na 

postojeću lokalnu sabirnu saobraćajnicu i čine mrežu kolskih saobraćajnica koje 

povezuju objekte i sadržaje u kompletnom obuhvatu. Planirana „kružna“ šema  internog 

saobraćaja omogućava brz i bezbjedan pristup do svakog kompleksa i objekta. 

 

2.4.2. Koncept formiranja „pojedinačnih“ kompleksa   

 

          Imajući u vidu funkcionalno-tehnološke zahtjeve i potrebu da svaki planirani 

poslovno-proizvodni objekat bude izgrađen na zasebnoj kontrolisanoj parceli, planom su 

formirani „pojedinačni poslovni kompleksi“ sa precizno definisanom granicom koja će se 

na terenu materijalizovati adekvatnom ogradom. Veličina pojedinih kompleksa je 

promjenjiva i zavisi od raspoloživih prostornih mogućnosti, uslova na terenu i drugih 

zahtjeva potrebnih za njihovo optimalno funkcionisanje. 

 

          Na prostoru obuhvaćenom Izmjenama Regulacionog plana formirana su ukupno 4 

nova kompleksa (kao nove parcele) raznih oblika i veličina i to površine od Pmin = 3.500 

m2 (kompleks benzinske stanice sa pratećim sadržajem), do Pmax = 38.900 m2 (zoološki vrt 

sa pratećim sadržajem). Površina parcela se može mijenjati zavisno od konkretnih 

zahtjeva i potreba budućih investitora. 

 

          Planirane objekte koji su predloženi Izmjenama Regulacionog plana, moguće je 

izvesti u sistemu AB skeletne (ili čelične) konstrukcije velikih raspona, za koje će se način 

fundiranja usloviti geomehaničkim ispitivanjima tla svake mikrolokacije pojedinačno. 

 

Dispozicija sadržaja u objektu  će zavisiti od potrebe za korisnim prostorom koju će 

diktirati sama funkcija i tehnološka šema određene proizvodne djelatnosti.  

 Predloženi  horizontalni gabarit  planiranih  objekata je  promjenljiv, shodno 

iskazanim potrebama tehnologije objekta.  

 

Spratnost planiranih objekata je prizemlje do P+2. Velika spratna visina prizemlja 

ostavlja mogućnost formiranja galerije na dijelu objekta. U ovakvim objektima, na galeriji 

se smještaju prateći sadržaji: administracija, pomoćni prostori, ostave, sanitarije i sl. 

Objekti za kontrolu ulaza u kompleks-portirnice su najčešće tipski - prefabrikovani 

objekti tipa kioska, prizemne spratnosti. 

 

    Slobodni prostor unutar pojedinačnih kompleksa definisan je kao: 

- manipulativni plato i 

- uređena zelena površina 

 Površina manipulativnog prostora se takođe može mijenjati, a zavisiće od 

namjene i zahtjeva pojedinačnog mikrokompleksa, kao i vrste djelatnosti koja će se 

obavljati, odnosno planiranog saobraćajnog opterećenja. 

 Ostatak površine parcela definisan je kao uređena zelena površina koje će se, sa 

aspekta hortikulture, tretirati globalno za čitav kompleks i kao zaštitno zelenilo. 

 

2.5. Obrazloženje rješenja infrastrukture 

 

2.5.1. Idejno rješenje saobraćaja        

  

              Lokalitet tretiran ovim regulacionim planom nalazi se u jugozapadnom dijelu 

opštine Tuzla, smještenom sjeverno od ž.s. Bosanska Poljana pa se graniči sa juga i 

zapada željezničkim prugama Doboj-Tuzla i Brčko-Banovići, a na sjeveru regulisanim 

koritom r.Jale, odnosno u okviru poslovno-proizvodne i skladišne zone utvrđene 

Prostornim planom opštine Tuzla za period 1986-2000/2005. godine i usvojenim Prostornim 

planom za područje Tuzlanskog kantona 2005-2025. godine, kojim je bila planirana i 

realizacija kombinovanog transportnog terminala (CTT) sa ciljem da poveže putni i 

željeznički saobraćaj.  

  Neposredan kolski prilaz lokacijama omogućen je sa već izgrađenom sabirnom 

saobraćajnicom (ulicom) povezanom sa magistralnim putem M-18. u raskrsnici ''T'' oblika 

priključka, bez dodatnih saobraćajnih traka za tzv. lijeva i desna skretanja i usporenja 

vozila. Trasa navedene saobraćajnice položena je sa pravcem pružanja sjeveroistok – 

jugozapad u dužini od L=1.312,00m, širine kolovoza Bk=10,50m sa tri saobraćajne trake, 

od kojih je srednja predviđena za tzv. lijeva skretanja, a krajnje za omogućavanje 

dvosmjernog saobraćaja. Kolovoz je izveden od asfalt betona i namjenjen je za teški 

saobraćaj. 

  Što se tiče saobračajne mreže ona je u potpunosti zadržana iz prethodnog 

Regulacionog plana čime je omogućeno saobraćajno povezivanje svih postojećih i 

planiranih objekata.  

              Priključak sabirne ulice će se modernizovati izgradnjom odgovarajućeg kružnog 

toka raskrsnice kroz Projekat izmještanja i rekonstrukcije magistralnog puta M-18. za 

Sarajevo u svemu kako je to dato u situacionom prilogu Idejnog rješenja saobraćaja. 

Priključak Benzinske stanice je planiran direktno na Magistralni put tako da bi ulaz 

bio iz pravca Orašja a izlaz u pravcu Sarajeva, prije kružnog toka na odgovarajućem 

odstojanju. Širina ulazne i izlazne jednosmjerne trake iznosi bst=6,00m. 

Pristup na lokaciju 1 je zadržan kao na prethodnom Regulacionom planu osim 

novog „T“priključka sa južne strane koji je dislociran u odnosu na prethodni plan prema 

zapadu radi boljeg obezbjeđenja prilaza prema proizvodno-skladišnom kompleksu i 

kompleksu Zoološkog vrta.  

Pristup na lokaciju 2 sa sabirne saobračajnice iz pravca jugoistoka je proširen sa 

bst=6,00m na bst=12,0 m. Iz pravca jugozapada su planirana dva ulaza od kojih je jedan 

zadržan iz prethodnog regulacionog a predviđen je još jedan ulaz za bst=12,00m. 

Novoplanirani ulaz je projektovan radi omogučavanja lakšeg ulaza i izlaza za teretna 

vozila. 

Za potrebe pješačkog saobraćaja zadržavaju se trotoari koji su predviđeni 

prethodnim regulacionim planom širine Bt=2,00m sa obje strane kolovoza duž svih 

planiranih ulica. Od kolovoza su odjeljeni betonskim ivičnjakom vel. 18/24cm, a sa druge 

strane zaštićeni u odnosu na bankine i zelenilo pj. ivičnjakom vel. 10/18(20)cm.  

              Ovako postavljena saobraćajna koncepcija omogućava maksimalnu 

povezanost, kako objekata unutar prostornog obuhvata, tako i sa širom okolinom. 

 U kompleksu Zoološkog vrta planirane su pješačke staze prikazane u grafičkom 

dijelu list (br:3.3). 

              Saobraćaj u mirovanju (parkiranje) za putnička i teretna vozila rješavati će se 

detaljnije u okviru projekata uređenja terena svakog pojedinačnog kompleksa na nivou 

glavnih projekata uređenja terena, a tačniji broj u odnosu na predloženi ovim planom će 

se utvrditi u zavisnosti od precizno definisane namjene i potrebe objekata. 

              Završna obrada kolovoza svih planiranih saobraćajnica je predviđena od asfalt 

betona potrebne debljine koji se ugrađuje na prethodno ugrađenu tamponsku podlogu 

od drobljenog kamena, a debljina nosivih slojeva mora bit dimenzionirana za ''teški 

saobraćaj'', a samo u nekim slučajevima i za ''srednje teški saobraćaj''.               

              Odvodnja kišnice sa kolovoza i trotoara i drugih uređenih kolovoznih površina će 

se rješavati poprečnim i uzdužnim nagibima usmjerenim ka uličnim slivnicima i rigolima 

kišne kanalizacije.  
              Vertikalnom i horizontalnom saobraćajnom signalizacijom uz odgovarajuće 

pravilno odabrane znakove, obezbjediti potpunu sigurnost i bezbjednost svih učesnika 

saobraćaja u novonastalim uslovima.  

 

2.5.2. Idejno rješenje vodovodne i hidrantske mreže  

 

              U posmatranom obuhvatu izvedena je odgovarajuća primarna i sekundarna 

vodovodna mreža za potrebe postojećih objekata sa priključkom na gradsku 

vodovodnu mrežu.               

              Snabdjevanje pitkom i hidrantskom vodom rješavano je po jedinstvenom sistemu 

prstenaste mreže sa centralnim priključkom na već izgrađeni priključni cjevovod od LŽC 

Ø200mm gradske vodovodne mreže u nekoliko čvornih tačaka. U slučaju potrebe bit će 

moguće ostvariti i dodatni priključak na vodovodnu mrežu planiranu za potrebe 

objekata obuhvaćenih Regulacionim planom ''ŠIĆI'' kroz izgradnju veznih priključaka 

preko planiranih mostova na r.Jali, a sve u cilju racionalnijeg dimenzioniranja mreže zbog 

hidrantskih potreba za vodom koje su daleko veće u odnosu na sanitarnu i pitku vodu. 

              Osnovna vanjska vodovodna i hidrantska mreža izvodi se od DUCTILE livenih 

cijevi prečnika Ø100, Ø125, Ø150 i Ø200 mm sa zaključanim spojnicama i odgovarajućim 

potrebnim fazonskim i armaturnim komadima za radni pritisak od min. 10 bara. 

              Trasa za polaganje vodovodnih cijevi je predviđena da se vodi uglavnom 

bankinama izvan kolovoznih i dr. asfaltnih površina. Priključke objekata i prolaze ispod 

kolovoza saobraćajnica rješavati prolazom pod pravim uglom u odnosu na osu 

saobraćajnica. 

              Vodovodne cijevi polagati u prethodno iskopani kanalski rov dubine h>1,10m, na 

sloj pijeska debljine d=10cm, a nakon polaganja dodatno ih zaštititi sa pijeskom u količini 

od 0,10m3/m sve u cilju zaštite od eventualnih mehaničkih oštećenja prilikom 

zatrpavanja rova. 

              Eventualna zaštita objekata u okviru obuhvata predviđena je montažom 

nadzemnih protivpožarnih hidranata NPH Ø80mm koji u sadejstvu sa vanjskim hidrantima 

predviđenim u dvorištima svakog pojedinačnog kompleksa će činiti jedinstven sistem 

vanjske požarne zaštite i potrebnu pokrivenost objekata požarnom vodom. 

 

2.5.3. Idejno rješenje fekalne i kišne kanalizacione mreže  

 

              Kako u području obuhvata nema izgrađene gradske fekalne, a ni kišne 

kanalizacione mreže na koju bi se eventualno mogli priključiti svi postojeći i planirani 

objekti data je potpuno nova mreža kanalizacije u skladu sa uputama iz saglasnosti JKP 

''Vodovod i kanalizacija'' Tuzla. 

              Postojeći pojedinačni sistemi fekalne kanalizacije sa priključkom na vlastitu 

septičku jamu se ukidaju, kao i direktni pojedinačni izlivi kišnice u rijeku Jalu sa uređenih 

asfaltnih površina i manipulativnih platoa. 

              Odvodnja fekalnih i kišnih voda ovim planom rješavana je po separatnom 

sistemu kanalizacije i to sa odvodom do recipjenta gravitacionim putem.   

              Fekalna kanalizaciona mreža situaciono je položena kao granata sa dva 

primarna kolektora, od kojih je glavni predviđen od BCØ1500mm i istovremeno je dio 

gradskog glavnog odvodnog kolektora čija je trasa položena lijevom obalom r.Jale na 

potezu od Š1 do Š27 u dužini L=1.392,00m. Njegov izliv se predviđa u centralni gradski 

uređaj za tretman otpadnih fekalnih voda i koji se Studijom za odvodnju i prečišćavanje 

otpadnih voda grada planira graditi nešto istočnije od ovog lokaliteta preko puta 

željezničke pruge za Doboj.  

              Drugim kolektorom od BCØ500mm čija trasa vodi do Š50 i dalje Sabirnom ulicom 

omogućava se priključak svih objekata južno od ove ulice uz izgradnju odgovarajućih 

bočnih sekundarnih kolektora. 

              Kišna kanalizaciona mreža takođe je vođena osovinama svih planiranih 

saobraćajnica čiji je zadatak da putem uličnih slivnika omogući prihvat i odvodnju 

kišnice. Na istu je predviđen i priključak kišne kanalizacije svih pojedinačnih kompleksa 

objekata. 

              Ispust kišne kanalizacije je predviđen direktno u rijeku Jalu na tri mjesta. Izlivnu 

kanalizacionu cijev osigurati žabljim poklopcem. 

              U slučaju da imamo u okviru pojedinačnih kompleksa zbog tehnoloških procesa i 

velikog broja parkinga teretnih i dr. vozila pojavu nastanka zauljenih i dr. štetnih voda po 

okolinu iste se moraju prethodno odgovarajuće tretirati u separatorima ulja i masti pa tek 

onda ispustiti u kišnu kanalizaciju. Ne dozvoljava se direktno izljevanje ovih voda na okolni 

teren, jer postoji mogućnost zagađenja procjednih i podzemnih voda.  

              Za izvođenje fekalne i kišne kanalizacije predvidjeti za sve profile > Ø500mm 

betonske kanalizacione cijevi, a za menje od Ø500mm upotrebu PVC ili poluetilenskih 

rebrastih cijevi min. čvrstoće SN8. 

              Kanalizacione cijevi polagati na potrebnoj dubini, a profile dodatno uskladiti i 

provjeriti hidrauličkim proračunom radi izbora uzdužnog nagiba dna cijevi. 

              Na mjestima horizontalnih i vertikalnih lomova trase kanalizacije, ukrštanja sa 

drugim krakovima i promjene profila cijevi predvidjeti kanalizacione šahtove za reviziju. 

Maksimalni razmak između šahtova ne bi trebalo da je veći od 50,00m.  

              Ulični slivnici se montiraju u najnižim kotama nivelete saobraćanica i dr. uređenih 

površina i na rastojanju tako da pripadajuća slivna površina nije veća od 250-300m2. 

              Na kišnu kanalizaciju moguće je priključiti, ako za to postoje uslovi i drenažne 

kanalizacione sisteme. 

 

 

 

2.5.4. Tretman fizičkih struktura 
 

 U obuhvatu Regulacionog plana kompleksa poslovno – proizvodne zone 

''Poljana'', evidentirano je  6 (šest) glavnih objekata i (9) pomoćnih objekata. 

Projekcijom Regulacionog plana planirana je izgradnja 12 (dvanaest) novih 

glavnih objekata, i 16 (šesnaest) pomoćnih objekata. 

Realizacija planiranih objekata vršit će se u skladu sa etapama realizacije 

Regulacionog plana. 
 

 Koncepcijom Regulacionog plana predviđen je za uklanjanje 1 (jedan) postojeći 

pomoćni objekat označen sa P1 na garfičkom prikazu list br:1 (geodetska podloga).  
 

2.5.5.  Plan parcelacije 

 

 Projekcijom izgradnje i uređenja prostora, u obuhvatu Izmjena Regulacionog 

plana poslovno – proizvodne zone ''Poljana'', formirane su 4 (četiri) nove građevinske 

parcele, različitog oblika i veličine. U cilju formiranja novih kompleksa, te realizacije 

infrastrukturne povezanosti cjeline, planirano je ukrupnjavanje parcela spajanjem 

pojedinačnih usitnjenih parcela nepovoljnih veličina, položaja i oblika. 
 

 

 2.5.6. Plan regulacije 

 

 U obuhvatu Izmjena Regulacionog plana poslovno – proizvodne zone  ''Poljana'' 

planirano je formiranje 4 nove građevinske parcele i na njima izgradnja 13 (trinaest) 

novih poslovnih (proizvodno, administrativnih i objekata za potrebe Zoološkog vrta). 

 

2.5.7. Plan nivelacije 

 

 Osnovni nivelacioni podaci dati su u tjemenima planirane sabirne saobraćajnice i 

planiranih pristupnih saobraćajnica, na koje su vezani manipulativni platoi planiranih 

mikrokompleksa. Kote poda prizemlja svih planiranih objekata (”nule objekata”) 

definisane su orjentaciono u odnosu na nivelete planiranih saobraćajnica.  

 Definitivne kote poda prizemlja planiranih objekata utvrditi će se nakon izrade 

Glavnih projekata za izvođenje uređenja terena, nakon izrade Glavnih projekata 

planiranih objekata, uz prethodnu provjeru na terenu.  

 Nivelacija manipulativnih površina načelno je usklađena sa prirodnim padom 

terena, s tim što se odvodnja atmosferskih voda uvijek usmjerava od objekata ka 

slobodnim površinama, prosječnim podužnim padom od 1,00-2,00 %. 

 Kote poda prizemlja postojećih objekata, izgrađenih u granicama 

mikrokompleksa, su nepoznate, ali su u skladu sa snimljenim geodetskim podacima 

nivelaciono definisani postojeći manipulativni platoi i interne kolske saobraćajnice, te ih 

ovim planom nivelacije nismo tretirali.   

 Polazne osnove za definisanje plana nivelacije bile su visinske kote postojeće 

sabirne saobraćajnice.  

 

2.5.8. Hortikulturno uređenje prostorne cjeline 

 

 Izmjenama Regulacionog plana poslovno – proizvodne zone  ''Poljana'' u Tuzli 

definisane su površine za hortikulturno uređenje. 

 Medij zelenila treba da obezbjedi određene ambijentalne i zaštitne kvalitete 

navedenom kompleksu u skladu sa kriterijumima zaštite okoline, što je neophodno u 

slučaju formiranja radnih prostora u industrijskim zonama. Zelene površine Zoološkog vrta 

su posebno obrađene i prikazane su u grafičkom prilogu list (3.3.). 

 Osnovu koncepcije uređenja zelenih površina čine voluminarne grupacije 

bjelogorice i crnogorice povezane u sistem pejsažno-parkovskih motiva s intencijom 

određene zaštite i formiranja pojedinačnih unutrašnjih prostora u skladu sa funkcionalnim 

potrebama ovih objekata. 

  

2.5.9.Etapnost izgradnje objekata 

 

 Jedan od osnovnih uslova kod planiranja ovakvih kompleksa je ekonomičnost i 

mogućnost fazne realizacije. 

 Izgradnja objekata i uređenje prostora u obuhvatu Regulacionog plana realizovat 

će se najviše u dvije etape. 
 

 Prva etapa realizacije kompleksa podrazumijeva pripremu lokacije i izvršenje 

sljedećih aktivnosti: 



                          IZMJENE REGULACIONOG PLANA POSLOVNO-PROIZVODNE ZONE ''POLJANA'' U TUZLI 

 

„STIL PROJEKT“d.o.o.Zavidovići 
 

 

 Izgradnja mreže internog kolskog saobraćaja, sastavljene od primarne 

sabirne saobraćajnice, transverzalnih saobraćajnica i sekundarnih servisnih 

saobraćajnica.  

  Izgradnja mreže primarne infrastrukture. 

 Formiranje određenog broja planiranih pojedinačnih mikrokompleksa i 

izgradnja objekata, u zavisnosti od interesa budućih korisnika.  

 Drugu etapu predstavlja izgradnja svih ostalih pojedinačnih mikrokompleksa do 

potpune realizacije cjelokupnog kompleksa poslovno – proizvodne zone, sa svim 

pratećim pripadajućim površinama.  

 

2.5.10. Urbanistički pokazatelji 

 

 Urbanistički pokazatelji predstavljaju odnose pojedinih programskih elemenata i 

odražavaju postignuti nivo zadovoljavanja planiranih, propisanih i usvojenih pokazatelja 

normativa, kriterija i drugih kvalitativnih i kvantitativnih uslova za planiranje prostora.  

Osnovni urbanistički pokazatelji kojima se provjerava kvalitet predloženih rješenja su 

koeficijent izgrađenosti i procent izgrađenosti. 

      

Koeficijent izgrađenosti definiše broj koji označava odnos zbira bruto površina svih etaža 

objekata prema površini kompleksa. 

 

          35.855,00 

 Ki =    -------------         =  0,30  <  1 

          119.688,00 
 

 Procenat izgrađenosti izražava odnos površina pod objektima prema površini kompleksa. 

 

         33.441,44 

 Pi = ------------- x 100 = 27.94 % 

       119.688,00 

 


